Kercheuhr/Pfarrer

Wenn mir wisse will, wieviel Uhr es is,

dann denkt mer sich, das is gewiss,

e Blick uff die Kerschturmsuhr is nie verkehrt,

mer sich do sicher gut iwwer die Uhrzeit informert.

Die Annahme war in Miese diesjohr awwer nett immer richtig,

denn fer so e Uhr sinn eigentlich Zeiger recht wichtig.

Da die awwer gefehlt hann e ganzi Weile,

konnt mer sich noch so sehr beeile,

ohne Zeiger, wäß mer nett wie spät,

hat mer dann was verpaßt, is das ganz schee bleed.

De Parrer hot die Zeiger sicherlich nett weg genomm,

ah wenn so e paar beese Buwe an Hexenacht ware zu ihm komm,

unn die Deer vunn de Pfarrei met Holz zugebaut hann,

das der nimmi aus seim Haus komm is der guude Mann.

Gefreet hat er sich iwwer die Aktion unn gelacht:

Das es so was noch gebt, hätt er nett gedacht.

Viel schenner als alles zu verschmiere unn zu versaue is das allemol,

unn da er dann sei Zivi hat gehol,

mußt er sich noch nett mol an dem Holz die Hänn dreckig mache

unn kann ah sicher heit noch driwwer lache.

Hat de Parrer e haufe Holz vor de Hitt,

speelt die Musik unn alle singe mit:

„Wer hat an der Uhr gedreht....“ 

